ՏԵՂԵԿԱՆՔ-ԱՄՓՈՓԱԹԵՐԹ

<<Ջրային ռեսուրսների պետական կադաստրի վարման կարգը հաստատելու և Հայաստանի Հանրապետության 2003 թվականի հուլիսի 23-ի N1060-Ն որոշումն ուժը կորցրած ճանաչելու մասին>> ՀՀ կառավարության որոշման նախագծի վերաբերյալ  ՀՀ ֆինանսների, ՀՀ արտակարգ իրավիճակների, ՀՀ էներգետիկ ենթակռուցվածքների և բնական պաշարների, ՀՀ գյուղատնտեսության, ՀՀ արդարադատության նախարարությունների, ՀՀ կառավարության առընթեր անշարժ գույքի կադաստրի պետական կոմիտեի, ՀՀ հանրային ծառայությունները կարգավորող հանձնաժողովի և ՀՀ ԷԵԲՊՆ ջրային տնտեսության պետական կոմիտեի կողմից ներկայացված առաջարկությունների և առարկությունների

	Հ/Հ
	Առաջարկությունների և
առարկությունների  հեղինակը, 
գրության համարը և ամսաթիվը  
	Առաջարկությունների և առարկությունների  բովանդակությունը 

	Եզրակացությունը
	Կատարված փոփոխություն

	1
	2
	3
	4
	5

	1
	ՀՀ ֆինանսների նախարարություն

01/11-1/25894-16 21.11.16թ.
	          Նախագծով հաստատվող հավելվածի «II. Ջրային ռեսուրսների պետական կադաստրի կառուցվածքն ու բովանդակությունը» մասի 5-րդ կետի 19-րդ ենթակետում նշվում է, որ ջրային ռեսուրսների պետական կադաստրն իր մեջ պետք է ներառի Արարատյան դաշտում ջրօգտագործման նկատմամբ ավտոմատ հսկողական կառավարման համակարգի տվյալները: Նկատի ունենալով, որ Արարատյան դաշտում ջրօգտագործման նկատմամբ ավտոմատ հսկողական կառավարման համակարգը դեռևս ներդրված չէ,  առաջարկվում է մինչ վերջինիս ամբողջական ներդրումը՝ վերը նշված միջոցառումը (5-րդ կետի 19-րդ ենթակետ) Նախագծից հանել:                                      

	Ընդունվել է:

	Նախագծով հաստատվող հավելվածի «II.Ջրային ռեսուրսների պետական կադաստրի կառուցվածքն ու բովանդակությունը» մասի 5-րդ կետի 19-րդ ենթակետում կատարվել է համապատասխան փոփոխություն:

	2
	ՀՀ էներգետիկ ենթակառուցվածքների և բնական պաշարների նախարարություն
01/22.3/6083-16  21.11.16թ.
	1. 4-րդ կետի 2-րդ ենթակետում տվյալ բառից հետո լրացնել ամսվան հաջորդող բառերը,
2. 4-րդ կետի 4-րդ ենթակետում տարվա բառից հետո լրացնել հաջորդող տարվա մինչև բառերը,
3. 4-րդ կետի 1-ին ենթակետում առաջարկվում է հստակեցնել ջրամբարների վերաբերյալ ներկայացվող տեղեկատվությունները:


	Ընդունվել է:
Ընդունվել է:
	Կատարվել է համապատասխան փոփոխություն:
Կատարվել է համապատասխան փոփոխություն:

	3
	ՀՀ արտակարգ իրավիճակների նախարարություն
1/06.2/13298-16 21.11.16թ. 
	1. Նախագծի 3-րդ կետի 1-ին ենթակետը շարադրել հետևյալ խմբագրությամբ.

1).Սևանա լճի ջրի մակարդակի, ոռոգման նպատակով Սևանա լճից ջրի բացթողումների և Արփա-Սևան թունելով լիճ մուտք գործող ջրածավալների վերաբերյալ՝ աշխատանքային օրերին մինչև ժամը 10:00-ն»։

2. Նախագծի 3-րդ կետի 3-րդ ենթակետում տվյալ բառը փոխարինել հաշվետու տարվան հաջորդող բառերով։

3. Հանել նախագծի 3-րդ կետի 4-րդ ենթակետը և նախագծի հավելվածով հաստատվող կարգի   16-րդ   կետը,   քանի   որ   օդերևութաբանական   դիտարկումների   տվյալները տարեկան պարբերականությամբ չեն ամփոփվում և, բացի այդ, ջրային ռեսուրսների պետական կադաստրի հետ չեն առնչվում։
4. Նախագծի 3-րդ կետի 5-րդ ենթակետի «գետերի հնարավոր ջրածածկման գոտում գտնվող համայքների վերաբերյալ` տարեկան պարբերականությամբ մինչև տվյալ տարվա ապրիլի 15-ը» տեղեկատվություն տրամադրելու վերաբերյալ՝  ջրածածկման գոտիներում գտնվող համայնքների ցանկը անփոփոխ է և յուրաքանչյուր տարի ներկայացնելը համարում ենք ոչ նպատակահարմար: Միաժամանակ տեղեկացնում ենք, որ ՀՀ արտակարգ իրավիճակների նախարարությունը սեփական նախաձեռնությամբ յուրաքանչյուր տարի մինչև մարտի 1-ը ՀՀ Կառավարության 2007թ. օգոստոսի 16-ի թիվ 931-Ա որոշմամբ գետերի ջրերի վնասակար ներգործության կանխման և վերացման միջոցառումների կազմակերպման ու իրականացման պետական կառավարման լիազոր մարմին ճանաչված ՀՀ գյուղատնտեսության  նախարարությանն է ներկայացնում հնարավոր գարնանային վարարումների և սելավների ռիսկերից ՀՀ բնակավայրերը, տնտեսական արժեք ներկայացնող տարածքները, գյուղատնտեսական հողատեսքերն ու բնակչության գույքը պաշտպանելու նպատակով անհրաժեշտ կանխարգելիչ միջոցառումների իրականացման վերաբերյալ առաջարկություններ: Նշված առաջարկությունները անհրաժեշտության դեպքում կներկայացվի ՀՀ բնապահպանության նախարարությանը:
5. Հավելվածով հաստատվող կարգի 20-րդ կետից հանել ինչպես նաև Կեչուտի ջրամբարից Արփա-Թունել մտնող բառերը, քանի որ այդ հատվածում ՀՀ ԱԻՆ Հիդրոմետ ծառայությունը ջրաչափություն չի իրականացնում:


	Ընդունվել է:
Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:
Կատարվել է համապատասխան փոփոխություն:

Նախագծից հանվել է 3-րդ կետի 4-րդ ենթակետը և նախագծի հավելվածով հաստատվող կարգի 5-րդ կետի  16-րդ ենթակետը: 
Նախագծի 3-րդ կետի 5-րդ ենթակետ կատարվել է համապատասխան փոփոխություն և հավելվածով հաստատվող կարգում ավելացվել է ներկայացված առաջարկությունը:

նախագծի հավելվածով հաստատվող կարգից հանվել է 5-րդ կետի  20-րդ ենթակետը: 



	4


	ՀՀ կառավարությանն առընթեր անշարժ գույքի կադաստրի 

պետական կոմիտե
ՄՍ/6380-16 18.11.16թ.

	Նախագծի 6-րդ կետի տեքստից պարզ չէ թե ջրային ռեսուրսների պետական կադաստրի վարման համար ՀՀ կառավարությանն առընթեր անշարժ գույքի կադաստրի պետական կոմիտեից ինչպիսի տեղեկատվություն է պահանջվում` տեքստային թե գրաֆիկական, բոլոր հողերի վերաբերյալ, թե միայն ոռոգվող, ըստ համայնքների թե ըստ սեփականության սուբյեկտների և որ նպատակային նշանակության հողերին է վերաբերվում այն: Առաջարկում ենք նախագծի 6-րդ կետի տեքստը փոխարինել հետևյալով`.
<<6. Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահին` Հայաստանի Հանրապետության բնապահպանության նախարարություն ներկայացնել տեղեկատվություն` Հանրապետության հողային ֆոնդի առկայության և բաշխման մասին հաշվետվության /հողային հաշվեկշռի/ վերաբերյալ` ըստ մարզերի և համայնքների` այդ թվում` ջրային նպատակային նշանակության հողերն` ըստ գործառնական նշանակությունների, ոռոգվող հողերն` ըստ նպատակային նշանակության, հողատեսքերի և սեփականության ձևերի` հեկտարներով, յուրաքանչյուր տարի` ՀՀ կառավարության կողմից Հայաստանի Հանրապետության հողային ֆոնդի առկայության և բաշխման մասին հաշվետվության /հողային հաշվեկշռի/ հաստատումից հետո>>: 

	Ընդունվել է:

	Կատարվել է համապատասխան փոփոխություն:


	5
	ՀՀ գյուղատնտեսության նախարարություն

ԻԱ/ԱԲ-2/8839-16 16.11.16թ.
	Խմբագրել Նախագիծը՝ հաշվի առնելով, որ 4-րդ կետի 1-ին և 4-րդ ենթակետերի բովանդակությունը կրկնվում է 7-րդ կետի 1-ին և 4-րդ ենթա​կետե​​րում:

	Ընդունվել է:

	Կատարվել է համապատասխան փոփոխություն:

	6
	ՀՀ հանրային ծառայությունները կարգավորող հանձնաժողով

 ՌՆ//2.2-20/792-16 22.11.16թ.
	1. Հաշվի առնելով հանձնաժողովի` որպես օրենքով ստեղծված ինքնուրույն պետական մարմնի կարգավիճակը, ինչպես նաև էներգետիկայի բնագավառում լիցենզավորված գործունեության տեսակի և տեղեկատվություն ներկայացնելու ժամկետների հստակեցման նպատակով, անհրաժեշտ է Նախագծի 5-րդ կետը շարադրել հետևյալ խմբագրությամբ. «Առաջարկել Հայաստանի Հանրապետության հանրային ծառայությունները կարգավորող հանձնաժողովին` եռամսյակային պարբերականությամբ մինչև տվյալ եռյամսյակին հաջորդող ամսվա 15-ը Հայաստանի Հանրապետության բնապահպանության նախարարություն ներկայացնել տեղեկատվություն` տրամադրված հիդրոէլեկտրակայաններում էլ-եկտրական էներգիայի (հզորության) արտադրության լիցենզիաների վերաբերյալ:»:  

2. Հաշվի առնելով, որ համաձայն ՀՀ ջրային օրենսգրքի` պետական ջրային կադաստրը որոշակի ցուցանիշներ գրանցող մշտապես գործող համակարգ է, անհրաժեշտ է վերանայել Նախագծի հավելվածով հաստատվող ջրային ռեսուրսների պետական կադաստրի վարման կարգի 5-րդ կետի 10-րդ ենթակետը, ամրագրելով դրույթ ոչ թե էներգետիկ նպատակով տրամադրված լիցենզիաները, այլ հիդրոէլեկտրա-կայաններում էլեկտրական էներգիայի (հզորության) արտադրության լիցենզիաներով ամրագրված ցուցանիշները կամ պայմանները ներառելու վերաբերյալ
	Ընդունվել է:

Ընդունվել է:


	Կատարվել է համապատասխան փոփոխություն:

Կատարվել է համապատասխան փոփոխություն:

	ՀՀ ԷԵԲՊՆ ջրային տնտեսության պետական կոմիտե

01/07/2724-16 21.11.16թ.
	1. Նախագծի հիմնավորման 1-ին կետում նշված է, որ ՀՀ կառավարության 2003 թվականի հուլիսի 23-ի N 1060-Ն որոշմամբ սահմանված ընթացակարգային նորմերը չեն  համապատասխանում ՀՀ ջրային օրենսգրքի 19.2-րդ հոդվածով կանոնակարգվող ջրային ռեսուրսների պետական կադաստրի վարման նոր գործընթացներին, որից էլ բխում է նշված Նախագծի ընդունման անհրաժեշտությունը:

Այս առումով հարկ է նշել, որ ՀՀ ջրային օրենսգրքի 19.2-րդ հոդվածով (2015 թվականի դեկտեմբերի 21-ի <<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> ՀՕ-19-Ն ՀՀ օրենք),  ջրային ռեսուրսների պետական կադաստրի վարման նկատմամբ չեն սահմանվել լրացուցիչ կամ նոր պահանջներ, ինչը կանոնակարգված չէր ՀՀ կառավարության՝ 2003 թվականին ընդունված վերոնշյալ որոշմամբ, ուստի և չի առաջացրել սույն Նախագծի մշակման անհրաժեշտություն: 
2. ՀՀ ջրային օրենսգրքի 19.2-րդ հոդվածի 4-րդ պարբերությամբ նշված է. <<Ջրային ռեսուրսների պետական կադաստրը վարվում է Հայաստանի Հանրապետության կառավարության սահմանած կարգով:>>, ինչը սակայն չի նշանակում կադաստրի վարման նոր կարգի մշակում:

3. Նախագծով և հավելվածով նախատեսված ջրային ռեսուրսների պետական կադաստրի վարման կարգը իրավական, մասնագիտական, բովանդակային և շարահյուսական առումներով մշակված չէ բավարար մակարդակով:
Հաշվի առնելով վերոգրյալը, ՀՀ ԷԵԲՊՆ ջրային տնտեսության պետական կոմիտեն առաջարկում է Նախագիծը հանել շրջանառությունից և կատարել համապատասխան օրենսդրական փոփոխություններ ՀՀ վարչապետի 2016 թվականի մարտի 23-ի N 196-Ա որոշման մեջ, ինչի փոխարեն լրամշակել  ՀՀ կառավարության 2003 թվականի հուլիսի 23-ի N 1060-Ն որոշումը՝ հաշվի առնելով վերջին 13 տարիների (ՀՀ կառավարության 23.07.2003թ. N 1060-Ն որոշման ընդունման պահից սկսած) ընթացքում ոլորտում տեղեկատվական տեխնոլոգիաների զարգացմամբ պայմանավորված ջրային պետական կադաստրի վարման համար անհրաժեշտ տվյալների փոխանակման և կառավարման արդի հնարավորությունները:


	<<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> ՀՕ-19-Ն օրենքով օրենսգիրքը լրացվել է ջրային ռեսուրսների պետական կադաստրը կանոնակարգող նոր 19.2-րդ հոդվածով: Մինչ այս օրենքի ընդունումը, ՀՀ ջրային օրենսգիրքը նշված հարաբերությունները չէր կարգավորում: Այս հիմքով անհրաժեշտություն է առաջացել ջրային ռեսուրսների պետական կադաստրի տվյալների շտեմարանի ստեղծման, վարման, նրանից տվյալների տրամադրման պահանջների կատարումն ապահովող նոր կարգավորում: Հաշվի առնելով վերոնշյալը, մշակվել և շրջանառության մեջ է դրվել նոր ջրային ռեսուրսների կադաստրի վարման կարգ:
Տես 7-րդ կետի պարզաբանումը:

Տես 7-րդ կետի պարզաբանումը:

	ՀՀ արդարադատության նախարարություն

01/14/16605-16 13.12.2016թ.
	1. Հայաստանի Հանրապետության Սահմանադրության 6-րդ հոդվածի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:

 Հայաստանի Հանրապետության ջրային օրենսգրքի 19.2 հոդվածի 2-րդ պարբերության համաձայն՝ պետական ջրային կադաստրի կառուցվածքն ու բովանդակությունը, տվյալների հավաքման ու պետական կադաստրում դրանց գրանցման, ինչպես նաև պետական կադաստրից տեղեկատվության տրամադրման ընթացակարգը սահմանվում են Հայաստանի Հանրապետության կառավարության հաստատած ջրային ռեսուրսների պետական կադաստրի վարման կարգով, իսկ նույն հոդվածի 4-րդ պարբերության համաձայն՝ ջրային ռեսուրսների պետական կադաստրը վարվում է Հայաստանի Հանրապետության կառավարության սահմանած կարգով:

Վերոնշյալ նորմերի համակարգային վերլուծությունից ակնհայտ է դառնում, որ ՀՀ կառավարության որոշմամբ հաստատած ջրային ռեսուրսների պետական կադաստրի վարման կարգը պետք է համալիր կարգավորի ջրային ռեսուրսների պետական կադաստրի վարման հետ կապված բոլոր հարաբերությունները: Հետևաբար, ՀՀ բնապահպանության նախարարի կողմից ջրային ռեսուրսների պետական կադաստրում տվյալների բազայի գրառման ձևերն ու դրանց վարման կարգը սահմանելու անհրաժեշտություն չի առաջանում, ինչը հակասում է նաև ՀՀ Սահմանադրության 6-րդ հոդվածի դրույթներին: Այդ առումով, անհրաժեշտ է որպեսզի ջրային ռեսուրսների պետական կադաստրում տվյալների բազայի գրառման ձևերին ու դրանց վարման կարգին վերաբերող դրույթները սահմանվեն նշված կարգով: 
2. Նկատի ունենալով Իրավական ակտերի մասին Հայաստանի Հանրապետության օրենքի 14-րդ հոդվածի պահանջները՝ հավելվածի 1-ին կետում սահմանվում է բառերն անհրաժեշտ է փոխարինել կարգավորվում է բառերով, իսկ գործընթացները բառը՝ գործընթացների հետ կապված հարաբերությունները բառերով:

3. Նախագծի 3-րդ կետով  թվարկվում են այն պետական մարմինների կոնկրետ անվանումները, որոնք պետք է տվյալներ ներկայացնեն ՀՀ բնապահպանության նախարարին, իսկ նախագծի 1-ին կետով հաստատվող հավելվածի /այսուհետ՝ հավելված/ 5-րդ կետում օգտագործվում է … լիազոր մարմինը ձևակերպումը: Այդ առումով, նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները, անհրաժեշտ է հիշյալ կետում նշել պետական մարմինների կոնկրետ անվանումները:


	Ընդունվել է:
Ընդունվել է:

Ընդունվել է:


	Որոշման նախագծի 5-րդ կետը հանվել է և նախագծի հավելվածով հաստատվող կարգը լրացվել է նոր 6-րդ կետով:
Նախագծի 1-ին կետով հաստատված հավելվածի  1-ին կետում կատարվել է համապատասխան փոփոխություն:

Նախագծի 1-ին կետով հաստատված հավելվածի 5-րդ կետում կատարվել է համապատասխան փոփոխություն:

























































































































































